
Эй, ю махӑм -урхамахӑм , 
Ҫаклансассӑн ҫилхӳнтен, 
Эс мана ӑҫта пӑрахӑн, 
И лсе кайӑн хӑш  тӗлтен?..

Чан сасси янрать пӗр хуш ӑ  
Чӑнкӑл-чӑнкӑл, чӑ.нкӑл-тан! 
Ҫӑпаталӑх пур-ха пушӑт, 
П ур-ха шӗшлӗ, пӑшатан...

М учипе пурнаҫҫӗ иккӗш  
Сивӗре те ӑшӑра...
П уррине пайлаҫҫӗ тикӗс, 
П улманнийӗ— юмахра!

М учӑш ватӑ, шур сухаллӑ, 
Астумасть; хӑй миҫере?.. 
Аллӑ ҫул-и е ҫӗр аллӑ—  
В илесех пулать пӗрре...

Виличчен парас ӑс-хакӑл  
Ы рӑ чунлӑ Вутлана. 
Ы тларах та ҫамрӑк-ха вӑл, 
Йывӑр питӗ самана.

Утмӑл ҫухрӑм улӑх урлӑ, 
Вӑтӑр ҫухрам вӑрманпа! 
Вичкӗн ҫил юрлатӑр юрӑ 
В ӗҫнӗ чух эпир санпа.

— Йывӑра ҫӗнес тесессӗн, 
Ҫӑмӑл чышкӑ кирлӗ мар. 
Тимӗр чышкӑллӑ пул эсӗ, 
Ҫап та сирпӗт вут-кӑвар!

Пӗр яла пырса кӗретпӗр. 
Пурӑнать унта Вутлан. 
Авалтан— аван пӗлетпӗр—  
Вутла,н.сем сахал  пулман.

Ултава ҫӗнмешкӗн кирлӗ 
Ҫивӗч ӑс та вут чӗлхе. 
Тилӗпе пул эс ху тилӗ, 
Тус суйла ӗмӗрлӗхе,—

Ҫын телейӗ ятӗнче-им—
Хуть Иван пул, хуть В утлан- 
Аш ӑтса ӗҫ курӑк чейӗ,
Ҫук лаш у— танкка ҫуран!

Пӗчӗкрен вӗрентрӗ мучӑш  
Вутлана телей тупма. 
М ӑянпаччӗ ҫӑкӑр хутӑш , 
Кӗл ҫинче пиҫет улма...

Килӗ-ҫурчӗ хӑлтӑр-халтӑр, 
Тайӑлнӑ пӗр еннелле. 
Кӑмака ҫинчен анмасӑр  
Ашӑнса ларах хӗлле.

Усетех кунҫул ҫуначӗ!
Ак Вутлан вунҫиччӗре! . 
Вӑрм анта ҫӳрет сунарҫӑ, 
Сакӑр сӑнӑ йӗнӗре.

Ҫуркунне ҫитсен, пӑртакҫӑ  
Чун кӗрет ҫак кил-ҫурта. 
М ункунра ҫутса лартаҫҫӗ  
Ҫын пекех пӗрер ҫурта...

К унӗпех Вутлан сулланчӗ, 
К урӑнм арӗ пӗр куян. 
Я ланах ҫул ӑнаканччӗ, 
Килӗш мерӗ тем паян...



Курӑнмасть вӑрманӑн вӗҫӗ, 
Курӑнмасть кӑвак тӳпе.
Пӗр тӗле хӗвелӗн хӗҫӗ  
Тӑрӑннӑ ҫут вӗҫӗпе.

Вӑрм ана янратрӗ сасӑ—  
В ӑкӑр мӗкӗрчӗ пулас.
Ун патне часрах васкас-и  
Е хӑруш лӑхран тарас?..

Куҫ умне тухать уҫланкӑ. 
Пур енче тусать тусан. 
Ҫ алӑҫу кунта пуҫланнӑ—  
Я нраса тӑрать вӑрман.

М ӑйракаллӑ пӑхаттир пек 
Сулланса килет пӑши, 
Ҫуркаланнӑ юнлӑ тирӗ—  
Уксахлать вӑрман патши.

М ӗкӗрет— сасои хӑруш ӑ, 
Куҫӗсем ҫунаҫ вутла. 
Сывлӑш ҫавӑрать пӗр хуш ӑ  
Талпӑнасш ӑн м алалла.

Хӑтӑлса пулмарӗ, ахӑр ,—  
Вӑл пӗчченҫӗ ункӑра:
Ч ӗрӗ юншӑн сакӑр кашкӑр 
Ш ӑл шаккаҫҫӗ ун тавра.

М ӗн тӑвас?..
Аманнӑ паттӑр, 

Кам сана ҫӑлса хӑвартӑр?..
—  Хӳтӗле-ха, сӗм вӑрман! 
Хӑтарсам мана, Вутлан!..

Тӑшманпа кӗрешнӗ чух 
Ш утламашкӑн вӑхӑт ҫук. 
Уххипе тӗллет Вутлан:
—  Пӗттӗр кашкӑр-каш аман!.

Ҫӗрлехи ҫут ҫиҫӗм евӗр 
В ӗҫрӗ сӑнӑ ш ӑхӑрса.
Нимӗн тавҫӑрса илмесӗр  
Укрӗ кашкӑр ҫаврӑнса.'

Сакӑр сӑнӑ— сакӑр внлӗм, 
Сакӑр ҫурӑлнӑ чӗре.

Юн ӗҫсе ан астӑр ӳлӗм  
Вӑрм анта тукмак хӳре!

Сирӗлчӗ тусан. Ш ӑпланчӗ 
Ҫ апӑҫу уҫланкӑра.
К уҫӗсем  пӑшин шывланчӗҫ 
Ҫак телейлӗ самантра.

Суранне-мӗнне пӑхмасӑр  
Пычӗ вӑл Вутлан патне.
Ун уМ(Не пӑрахрӗ халсӑр  
Х уҫӑлнӑ мӑйракине.

М ӑйраки вӗҫне хӗретнӗ  
Чӗрӗ юн, кам юнӗ-ши? 
Хыттӑн-хыттӑн мӗкӗрет те 
К алаҫать вӑрман патши:

—  Тав туса, манма пултармӑп  
Емӗрех, этем, сана!
П арнене парса хӑварӑп  
Х уҫӑлнӑ мӑйракана.
В ӑрм ана пӗрре, ҫу кунӗ,
Ил ӑна хӑвпа пӗрле.
Ялкӑш са ҫиҫсе вӑл ҫунӗ,
Эс ҫитсессӗн пӗр тӗле.
Ҫав тӗлте ҫӗре эс чавӑн—■
Чӑн парнеҫӗм ҫавӑнта...
Сыв пулах! Халь ӗнтӗ таврӑн, 
Емӗр пурӑн савӑнса!..

В ӑрманта пӑши ҫухалчӗ, 
Таврӑнчӗ килне Вутлан. 
М учӑш ӗ ӑна курма^нччӗ 
П уш ӑ кутамккапалан:

Ак тата. Мӗн хӑямачӗ?..
Кайӑк ҫук-нм вӑрманта?.. 
Ҫывӑрма ача йӑванчӗ, 
В ӑранм арӗ ҫӗр хута.

Пит сахал-и, самаях-и  
Иртрӗ вӑхӑт ш ӑвӑнса,—  
Вӑрманти пӑши сӑм ахӗ  
К унсерен килет аса.

Уххине каллех майларӗ 
Сунара кайма Вутлан.



Савӑнтарчӗ кун уярӗ,
Ҫумӑр чарӑнчӗ каҫран.

Сар хӗвел кулать йӑваш ш ӑн, 
Ҫил ачи чупать мӑран. 
Этемрен тем пытарасш ӑн  
П ӑш ӑлтатрӗ сӗм вӑрман.

К аҫченех ҫӳрерӗ каччӑ,
Тӗл пулмарӗ кайӑка.
Уҫланка тухсан,

вутланчӗ 
Тӗлӗнтермӗш мӑйрака!

Тӗлӗнчӗ Вутлан, хӑрарӗ:
—  Вут тивмен-ши сӑхмана?. 
В ат юман ҫинче сӑнарӗ  
Кушак пуҫлӑ тӑмана.

М ӑнрака ҫунать ҫурта пек, 
Ҫутатать тункатана.
Ак, Вутлан пӗр-иккӗ тапӗ, 
Сирпӗтӗ тапса ӑна!

Ҫук, пулмарӗ! Кӑкламаш кӑн  
Кирлӗ пулчӗ кӗреҫе.
Аякра уларӗ кашкӑр,
Тытӑнчӗ Вутлан ӗҫе.

Пӗр самант канса тӑмарӗ, 
Чаврӗ, чаврӗ пур вӑйран. 
Акӑ,-тунката тымарӗ 
Татӑлчӗ аран-аран.

Пӗр тухман тара кӑларчӗ 
Пӗлевленнӗ тунката.
П ӑхрӗ пӗшкӗнсе сунарҫӑ:
М ӗн пытарнӑ-ха унта?..

Сӳнчӗ мӑйрака сасартӑк. 
Таврари вӑрман хура.
М ӗн-ха ку, ҫунса кӑварлӑн  
Курӑнчӗ ҫав шӑтӑкра?

Ылтӑн кӑшӑллӑ арча-мӗн  
И ӑлтӑрать ҫӗр айӗнче.
Ш яклӗ тӗттӗм ҫӗр чарш авӗ 
Сирӗлет ун ҫуттинче.

Иывӑр арчине йӑтмашкӑн 
Вутланра пурах вӑй-хал:
—  Ҫакӑнта ҫӗклентӗр маншӑн  
Емӗтленнӗ ӑрӑскал!

Ш ӑтӑр-ш атӑр! турӗ темӗн,
Тем ҫӳрерӗ ахӑрса... 
Ш ӑтӑкран кӑларнӑҫемӗн  
Ҫуттӑнрах ҫунать арча!

Ҫӗр ҫине лартсан тин сӳнчӗ 
Вут ҫути чӗтре-чӗтре.
Алтӑр ҫӑлтӑрӗ те тӳнчӗ 
Тӗлӗитермӗш тӳпере.

Ҫакӑн чул ӑҫтан вӑй пулчӗ? 
Кам вӑй пачӗ Вутлана? 
Ҫ урӑмӗ хыҫне вӑл хучӗ 
К ӑш ӑлланӑ арчана.

Ю рлакан ҫыина ҫул ҫӑ.мӑл, 
Ҫавӑнпа юрлать Вутлаи. 
Ҫӗкленет хаваслӑ кӑмӑл, 
И тлесе юлать вӑрман.

Савӑнчӗ пулнн те мучӑш, 
Ашӗ унӑн лӑпкӑ мар:
— Ы рлӑх усална вӑл хутӑш . 
Арчапа халь мӗи тӑвар?..
Пуп таврашӗ, ял куштанӗ 
Арчуна курас пулсан,
Енчӗкӳ халех пушанӗ,
Н|им те юл.мӗ сан, Вутлан. 
Ҫӗнӗ ҫурт лартасчӗ хӑвӑрт, 
Туянас лаша, ӗне.
Туй ирттерӗпӗр, тен, ш ӑпӑрт, 
Кӗрӗпӗр этем шутне...

Тӑрӑшсаи, пулать вӑл пурте. 
Ҫук хисепӗ кахала.
Аллуна тытсам та пуртӑ, 
К аскала та каскала!

Улт кӗтеслӗ лартр”̂  Ҫурт, 
Ҫурчӗ пулчӗ йывӑҫран. 
Пурӑнмасть кунта улпут, 
П урӑнмасть ҫӗрме пуян.



М аччаран шыв каймасан, 
Алӑкран ҫил вӗрмесен, 
М учӑш пе кунта Вутлан  
Ы рӑ курӗҫ виличчен.

Ҫ урт тавра— карта-хура, 
П усӑ чаврӗҫ пахчара. 
И ӑпанм а килте пӑртак  
К ирлӗ йытӑпа кушак.

—  Ҫапӑнма ҫӑтти-ҫатти  
М унча кирлӗ,— тет ватии. 
Л ар тр ӗҫ пӗчӗкҫӗ мунча. 
П улӑш рӗ, эппин, арча!

Ш утламан-туман ҫӗртен  
Ч ухӑн пуйнине пӗлсен, 
Тӗлӗнчӗ пуп Ҫинахвун. 
К анӑҫӗ ҫухалчӗ ун!

Ҫиейми пулать хайхи, 
Сирӗлет каҫран ыйх1И.
М ӗн тӑвас-ха пуп аттен?.. 
Акӑ, тепӗр эрнерен  
Чалкӑш са ҫитет ял пупӗ 
М учипе Вутлан патне. 
Ухтарса таҫтан тем тупӗ—  
В ӗчӗхсе хӗсет куҫне.
Урайне тивет йӗленӗ 
(Р и за  теҫҫӗ ҫав тума) —  

Т ӗрлесе такам ҫӗленӗ  
П упсене тумлантарма.

Пы сӑк хырӑм— такана  
Алӑкран кӗрет аран. 
М ӗкӗрсессӗн, упана  
Вӑл вӑратӗ ыйхӑран:

—  Эс ытла пуйма пуҫларӑн, 
Ҫ урт та лартрӑн, пур лаш у... 
Ҫылӑхлӑ чунна, мӑнтарӑн, 
Явӑҫман-ш и вӑрлашу?.. 
Арчуна уҫса пӑхасчӗ—
П ур, тет, санӑн ҫут арча! 
П ӗлӗш сем пӗлсе калаҫҫӗ —  
Ҫ арататӑн эс, ача!..

Хӗрелмест Вутлан ннм чухлӗ. 
Ҫук сӑлтавӗ хӑрама:
— М аншӑн ан тӑкӑр куҫҫулӗ! 
Ан ҫых.ланӑр ман ҫумма!

Курш анак пекех ҫыхланчӗ 
Ҫӑтӑ куҫлӑ пуп атте:
—  Э сӗ халиччен пуйманччӗ, 
Н имӗн ҫукчӗ сан килте...
Турӑ умӗнче ҫӗр ҫылӑх
Эс илетӗн ху ҫине.
К артара усратӑн выльӑх—  
К ам -ха пачӗ укҫине?..
Ы лтӑну сан пур— пӗлетӗп. 
Ҫуррине парсам мана! 
Ҫылӑхран эп хӳтӗлетӗп  
Чиркӗве савакана...

—  К аҫар ах пире, аттемӗр,
П ирӗн ытлашши мӗн пур?.. 
П урӑнтӑмӑр пӗр хисепсӗр, 
Елӗкрех пӗтерчӗ мур...
Вӑй илсе, аран-аран  
П урӑнмаш кӑн пуҫласан,
Вӑрӑпа тытмасӑрах  
Айӑпласш ӑн кӑлӑхах...

В утлана хӑратнипе 
Савӑнма пуҫларӗ леш:
—  Э сӗ турӑ ҫыннипе 
К ӗскенрех, Вутлан, пуплеш. 
Арчуна уҫса кӑтарт —
Сан мӗн чухлӗ пур нухрат?

—  А х, пулинччӗ манӑн ылтӑн—  
Сырмӑттӑмччӗ ҫӑпата!—
Тавӑрчӗ Вутланӗ хыттӑн,—  
Тухӑттӑмччӗ улпута!
Санпала эп, пуп аттеҫӗм, 
Л арм ӑттӑм, тен, юнаш ар.
«-Ка.м пуян?»— тесен: «П уп!»—

теҫҫӗ -
Х у мана кӑшт кӗмӗл пар!

Тиврӗ пуп чунне вут-ҫулӑм, 
П уҫӗ лекрӗ маччана.
М ӗкӗрен сасси ун хулӑн, 
Ч ӗтретет кӑмакана:



—  Чу! Усал сана ҫакланнӑ,
Э с турра мана пуҫланӑ. 
Тӗлӗнет санран пур ял, 
П ӑсӑлтӑн йӑлтах кӑҫал!

Кӑшкӑрашнипе пулмарӗ  
Вутлана ҫавӑрасся.
П уп ӗнтӗ юрла пуҫларӗ,
П ит ҫемҫен тухать сасси:

—  Вӑрламан-и, тен, вӑрланӑ  
Ҫын ӑна курман, Вутланӑм. 
Т ӗрӗслес шутпа малтан
Еҫ хушам сана, Вутлан.
В ут ҫӗлен пек ӑйӑра 
Эп усратӑп картара.
Э с, ҫавна вӑрлай.масан,
Виҫҫӗр сум мана паран! 
Вӑрлайсассӑн— паттӑр эс!—  
Виҫҫӗр сум хӑвна тӳлетӗп!
Ак хӗвел, ҫветтуй хӗрес,
Турӑ умӗнче пуплетӗп. 
Вӑрлам а килӗш месен, 
Хӑтӑлаймӑн тӗрмерен.
Ватӑ муч1ие хӗрхен,
Ан хӑвар ӑна пӗччен!—

К алаҫса тӑм арӗ урӑх,
Т ухрӗ кайрӗ пуп атте.
Т е телей кӗтет, те хурлӑх  
Вутлана тӑван килте?..

Ш ухӑш а каять Вутлан. 
Халиччен вӑл вӑрлаш ман. 
Хапсӑнман вӑл ҫыннӑнне, 
Хӗрхенмен хӑй тупнине...

Ҫывӑрма каҫран выртсан, 
Ҫаврӑнать енчен енне: 
Еплерех-ха картаран  
К ӑларас пуп лаш ине?..

П упӗ те ухм ах ҫын мар, 
Тарҫиоем те ҫиччӗн тан. 
В ӑрлама пырсан, чукмар  
Сикӗ тухӗ картаран.

М учӑш ӗ калать ҫапла:
—  М ӗншӗн ӳкрӗн-ха хуйха?  
Тӗттӗм чух ҫывӑрмалла, 
Ирх,ине куҫ курӗ-ха... ,
Ҫутӑ хӗвелпе пӗрле  
Ш ухӑш лӑпӑр ирпеле.
Ш ур еухалӑм , кам пӗлет, 
Ҫитмӗлтен те, тен, иртет... 
Ш аклаланнӑ пуҫӑм пур, 
Ш ухӑш па ҫаралнӑскер. 
Халиччен пулманччӗ хур, 
П урӑнасчӗ-ха чипер!

К аҫ пулсассӑн, ӑйӑра 
К артаран кӑларчӗ те 
Ҫичӗ тарҫӑ ун тавра 
Хӑй тӑратрӗ пуп атте.

Ч ӗлпӗре тытать пӗри, 
У тланса ларать тепри, 
В иҫҫӗм ӗш ӗ хӳререн  
Тытнӑ вӑрӑ тивесрен.

Выртрӗҫ ыттисем ҫӗре, 
Каш нине — пӗрер ура. 
П ӗр хурах та тӗнчере 
Ан вӑрлайтӑр ӑйӑра!

М учӑш ӗ ирпе ирех 
Вӑратать те мӑнукне 
Пысӑк кӑкшӑмпа эрех  
К ӑларса лартать умне.

Я тлаҫса илет Вутлан:
—  Еҫес ҫук эп нихӑҫан! 
Емӗтпе ӗҫ тӑвакан  
Эрехпе вараланман!

Л ӗхлетсе кулать мучи:
—  Эреххи вӑл санш ӑн мар. 
П ур вӗт пупӑн ҫич тарҫи, 
Ҫ авсене хӑна тӑвар...

К анӑҫсӑр кун час иртет, 
Хӗвелпе пӗрле сӳнет.



Ҫ ӗрлехи пӑч-тӗттӗмре 
Ы йхӑ тутлӑ тӗнчере.

В ӳтӑ ҫын вӗрентнине 
Кӗҫӗннин итлемеллех:
Хай Вутлан хул хуш ш ине  
Х ӗетерсе тытать эрех.

Пуп пусми айне ш ала  
Пытанать ҫын куриччен.
П уп атте кӑмканпала, 
Куркапа тухать пӳртрен.

Ҫичӗ тарҫӑ-тӗрҫине 
Чей ӗҫтерчӗ черетпе:
— Тӳсӗр,—терӗ вӗсене,—
К уҫ хупмасӑр ҫӗрӗпе!

—  Пуп аттешӗн тӑрӑшни  
Сӑваппа вӑл пӗр танах!—  
С ӑхсӑхса илет кашни.—
Эс, аттемӗр, ҫывӑрах!..

Тӗм-хура йӑлт таврара. 
Хам латаҫҫӗ йытӑсем.
С ы хласа усал вӑрра,
Ш ӑп тӑма пушшех кичем.

Л ай ӑхрах итлет Вутлан: 
М ӑш латать пуп чӑланта. 
Вӑранмасть пӗр ҫывӑрсан  
В ӑл, аҫа ҫапсассӑн та!

Акӑ ҫур ҫӗр ҫитеспе 
Ҫ утӑ кӗмӗл хӗреспе  
Карлӑклӑ пӗр алӑкран,

П уп пулса, тухать Вутлан.

Х улӑн сасӑ— пуп сассм, 
Иывӑр-и-мӗн паллаоси?
—  Курӑнмасть-и-ха Вутлан?- 
Ы йтрӗ ватӑ тарҫӑран.

Ы йхӑ витӗр леш калать:
—  В ӑрӑ ҫын пиртен хӑрать... 
Эпӗр ҫиччӗн, вӑл— пӗччен, 
Т ухас ҫук вӑл иилӗнчен...

—  Тӗрӗсне калатӑн эс. 
Ы лтӑн сӑмахху. МерттесГ 
Ир енне кӑшт сивӗрех. 
Сыпӑр-ха, пӑртак эрех ,—

Кашнине тулли стакан  
Тав туса парать Вутлан:
•— Еҫӗр! М аншӑн чи ы р р и -  
Тӗнчере эсир пурри!—

Кӑш т тӑрсан, Вутлан тата  
Тултарса парать эрех. 
Х уҫана мухта-мухта  
Тарҫӑсем  ӗҫеҫ тӗппех.

Ҫур ҫӗр ҫитрӗ пулм алла, 
Ш ӑплӑх пусрӗ пур яла. 
Ҫывӑрнӑ ҫӗрте автан  
Авӑтса илет аран.

Усӑк пуҫлӑ тарҫӑсем  
Т айӑлаҫҫӗ ларнӑҫем. 
П улнӑ-ш и-ха халиччен  
Э рехе ҫӗнтерекен?..

Чӑлантан нрпе ирех 
Тухрӗ акӑ пуп аттс. 
Тӳннӗ тарҫӑсем ҫӗре, 
К алӑн, салтӑниӑ кӗлте... 
П упӑ« ҫӳҫӗ вирелле 
Й ӑш ӑл! тӑчӗ самантра. 
Ҫичӗ тарҫӑ— ҫич виле 
Вӑрлаттарнӑ ӑйӑра!

П ӗрене ҫинче пӗри 
Тӗлӗкре курать вӑрра. 
Т ӗлӗрсе тӑрать тепри—  
Аллинче ун' сӳс кантра.

Айӑрӑн хӳри тесе, 
Ланчаш ка сӳс тытнӑ та, 
Пуринчен те хыҫалта, 
Ав, тӑрать тепри сӗнксе.

Ы ттисем 1пӗр юпана 
Ы таланӑ пур енчен...



Курчӗ пупӗ В утлана—
Айӑрпа килет лерен:

— Пуп аттеҫӗм, ӑйӑру  
Вут пекех иикен хӗрӳ!
Виҫҫӗр тенкӗ памаса.н,
К ӗм ӗл—санӑн, ӑйӑр— ман!

П ӗр хӗрелчӗ пуп атте,
П ӗр шуралчӗ, самӑрскер:
— Ю рӗ-ҫке,— тет,— кӗр пӳрте. 
Аш ҫунать ман. Чей ӗҫер...

Еҫрӗҫ чей пӗрер курка.
Пупӗ пачӗ укҫине.
Енчӗк пушшине курса, 
Чӑмӑртарӗ чышкияе:

—  Ан васка-ха, чим-ха, чим, 
Енчӗкӗм пушанчӗ-им? 
Кӗ.мӗлӗ.м, тавах турра,
П ур-ха манӑн арчара.
З с  'пӗлен ман .майрана, 
Вӑрлама пултар ҫавна!
Ш ӑн тӑватҫӗр тенкӗме 
Ш еллеместӗп тӳле.ме.
Э сӗ ху, вӑрлаймасан,
Пинӗпех мана паран!

Ҫамрӑк ҫын ӳкет хуйха:
— Ка.м вӑрлайтӑр уйӑха?.. 
Кам вӑрлайтӑр хӗвеле?..
Пуп аттем, ,.ма«а шелле!..
Турӑ ҫьгрнӑ арӑмна  
Ҫу.мӑнтан епле ҫӑлас? .

Пачӑшкӑ кулать кӑна—  
Вутлана тытрех пулас!

Таврӑнчӗ килне хусах. 
М учӑш ӗ кӗтет килте.
Куҫӗнчен пӗрре пӑхсах  
Анланать вӑл йӗкӗте:

— М ӗншӗн-ха пуҫна эс усрӑн? 
П урнӑҫу-и сан начар?

Ан кулян-ха. Пуршӑн-ҫукшӑчт 
Чӗрӳне ан йӑшкаттар. 
Апатлан та— вырт та ҫывӑр. 
Ы йхӑ— чи паха имҫам.
Ват пуҫа пулсан та йывӑр, 
Саншӑн шухӑшлӑп, ачам.

Кӳлчӗ ӑйӑрне нрех,
Л артрӗ майрине ҫумма:
— Ш ыраса ҫӳретӗрех  
Вӑрӑ манӑн арӑма!..—  
Савӑнса кулса кӑна 
Пуп яр уҫрӗ хапхана.

Витӗр куҫлӑскер, Вутлан  
И рхине, тул ҫутӑлсан.,
Курчӗ пупӑн лашине, 
П упӗпе ун майрине...

Урхамах утланчӗ те 
Пӗр вӗҫтерчӗ тӳр ҫулпа. 
Вӑрманта-и е хирте 
Улталас пулать пупа!

Ҫитрӗ тӗттӗм вӑрмана,
И рӗк ячӗ лашанЗ;.
Ҫул хӗрне тухсан, Вутлан  
Ҫакӑнчӗ ват хурӑнтан!

Сулланать Вутлан «в.илли», 
Усӑннӑ ӗҫчен алли,
Ҫӑпати лек.мест ҫӗре—  
Чарӑ,ннӑ тапма чӗре.

Кӑлтӑр-кӑлтӑр ҫулпала  
Тӑрантас килет кусса.
Пупӗ ларнӑ хыҫала,

Арӑмне ыталаса.

Чарӑнчӗ, ак, пул лаши,
П уп атте хӗрес хывать:
—  П ӗтрӗ-мӗн Вутлан нушн. 
Вилнӗ. Ҫакӑнса т ӑ р а т ь !. 
Чӑтайман. Хӑранипе 
Ҫакӑннӑ шуйттан чурн.
П ӗр усал чун лӗтнипе 
йы вӑр шухӑш лӗттӗр-и!



Т упрӗ йытӑ вилӗмне,
•Ҫавӑ кирлӗ кахала.
Х ӑй вӑрланӑ ылтӑнне 
П айламарӗ манпала!.. 
Арӑм, халӗ ан хӑра,
М улӗ юлчӗ хам ӑра!—

Тӑрантас ҫинчен анать 
Пуп атте кула-кула. 
У рхам ахӗ— ҫилҫунат 
Чӗрн«пе чавать ҫула.

Ш утламан-туман ҫӗртен  
Ҫакӑннӑ ҫын чӗрӗлет! 
Тӑрантас ҫине ҫӳлтен  
Салтӑнать те ялт! сикет!

Тытрӗ вӑл пуп майрине, 
Т уртрӗ кӑрт! тилхепине. 
Вирхӗнчӗ лаша ҫулпа, 
Тусанпа витсе пупа.

Н им тума пӗлмен енпе 
П уп ҫӑлма пӑхать ҫӳҫне. 
Аркуна ҫӗкле те, пуп, 
Арӑм }сыҫҫӑн чуп та чуп!..

Курӑр пирӗн Вутлана; 
Хапхине ярт! уҫрӗ те 
Хӑй вӑрланӑ майрана 
Хупрӗ тӗттӗм кӗлете.

П ӗҫҫине ҫапа-ҫапа  
Кӳрш ӗ-арш ӑ тӗлӗнет;
—  Улталанӑ ват пупа! 
М айрине вӑрланӑ, тет...

Савӑиать ял-йыш, кулать, 
П ухӑнать Вутлан тавра. 
Килӗнче пуп макӑрать. 
К ӗлетре ларать майра.

С ӗр-сӗрлет хула пасарӗ, 
Чан ҫапать чиркӳ тӑн-тан! 
Ҫ иҫӗм  евӗр, пуп хыпарӗ 
Хулана ҫитет ялтан.

—  Пупӑн арӑмне вӑрланӑ!..—  
К ӗрлесе шавлать пасар.
— Кам вӑрланӑ, тет?

—  Вутлан-и?..
—  Ҫавӑ-ҫке, никам та мар!..

Хыпара илтсессӗн, урчӗ 
А слӑ пупӗ—эрхерей;
—  И к хутчен пупран вӑл кулчӗ!. 
Тек кулаймӗ ш ӗвӗрккей!..—

Л аш ине кӳлсе вӗҫтерчӗ 
П уп патне вӑл тӳп-тӳрех.
П упӗ, тарӑхса, ӗҫтерчӗ  
А слине хаяр эрех:

— П атш ана систер, аттемӗр, 
П ӗтерет Вутлан пире.
У сала часрах ҫӗртсе.мӗр,
Тӗп тусамӑр тӗрмере.

Хаярланчӗ леш, шӑртланчӗ,
Ял пупне ятла-ятла:
—  Санӑн ма ҫыхланмаллаччӗ 
Ун ҫумне куршанакла?!.
Пӗр санран кӑна кулмаҫҫӗ,
Ял кулать халь чиркӳрен! 
Кӗлете хӑвна хупасчӗ—  
Пӗлӗттӗнччӗ ӳлӗмрен!—

Кантӑка пуп уҫрӗ, акӑ;
Тем кӗрлет, те аслати... 
П ухӑинӑ пӗве сарлакӑш  
У рама ватти-вӗтти...

Пир каски ҫинче Вутлан-мӗн. 
Хыпарлать ял халӑхне:
— Пуп сире пӗр ним тӑванмӗ! 
Йышӑнӑр манран парне;
П арӑп кашнине лаш алӑх,
Ҫурт лартмалӑх укҫам а!—  
К ӗрлем е пуҫларӗ халӑх, 
Чӗркуҫлеичӗ пуҫ тайма.
П уҫ тайма Вутлан хуш марӗ;
— Валеҫместӗп хам мула.
Ҫак пуянлӑх — халӑх тарӗ, 
Х алӑха вӑл пулмалла!..
Пупш ӑн та парнеҫӗм хатӗр—

Илтӗр хӑйӗн майрине!
М ан пата халь пурте айтӑр: 
Хӑйӗн пайӗ— кашнине!

Татӑлнӑ пӗве пек ш урӗ  
йы ш лӑ халӑх аната.
Сӑнӗсем пупсен ш ап-ш урӑ, 
Хытрӗҫ тӑнӑ вырӑнта:

— Чим... Аҫтан ун чухлӗ мулӗ?! 
Ылтӑн пухнӑ вӑл ӑҫтан?! 
Енчӗкӗ, чӑнах та, хулӑн —
Те ҫынах вӑл, те шуйттан...

Ш ухӑш ларӗ аслӑ пупӗ,
Сухалне хыҫа-хыҫа:
Вутлана тытса вӑл хупӗ,
Ю лӗ ун валли укҫа...

Хӑй умне шур хут вӑл хучӗ, 
Тупрӗ шӗвӗр кӑранташ . 
(Хуранта пиҫет хур пуҫӗ, 
Ҫатмара ҫунать чӑш-паш !)

Пуппала ҫы раҫҫӗ иккӗш,
Ҫар ыйтаҫҫӗ патш аран.
Чиркӗве ҫаратнӑ и.мӗш 
Вӑрӑ пуҫлӑхӗ— В утлан...

«Салтаксем кирлех тытмашкӑн 
И рсӗр вӑрӑ-хураха.
Ҫавӑрса пӗтерчӗ каскӑн  
Хӑй енне пур хал ӑха...»

Тарҫине хытарчӗ пупӗ:
— Ҫул ҫииче пулсам вӑрт-^варт! 
В ӑр-хурах сан хы ҫҫӑн чупӗ—  
Ҫырӑва эс ан кӑтарт!

М ӗн тӑвас-ха чухӑн тарҫӑн?  
Ч ухӑн сутмӗ чухӑна.
Ҫыруне кайса тыттарчӗ 
Ҫав кунах вӑл В утлана.

Ҫырури чиркӳ пичечӗ 
Ячӗ тарӑн ш ухӑш а: 
Х уйхӑ-суйхӑ кртекенччӗ, 
Хальхин'-е умра — патша!

Пит ҫӳлте патша йӑви,
Чул тӗрме те пысӑк ҫар!..
Ч ухӑн сенӗкӗ, ҫави
Чул хӳмешӗн ним те мар...

М алтанах эрхерейрен  
П уҫласа пӑхатпӑр, тен?.. 
М ӗнлерех-ха тавӑрас?  
Мучирен канаш ыйтас!

— Ан каппайтӑр-ха чамасӑр  
Аслӑ пуп.

К ала, мучи, 
У.н чапне пӑхса тӑмасӑр  
Тавӑрма пултарӑп-ши?

—  И рхине тӑрсан калаҫӑн, 
Вырт та ҫывӑр,— тет мучи.— 
И р вӑраннӑ кӑвакарчӑн 
Тупнӑ, тет, тулӑ пӗрчи!

П усрс шурӑ хур В утлан, 
Рак ҫаклатрӗ ҫырмаран, 
.Мучӑшӗ вӗрентнипе 
Илчӗ вӑрӑм шур кӗпе.

Хур ҫунаттине хуҫса, 
Кӗпепе, ракпа пӗрле  
Чикрӗ те пир хутаҫа, 
Тухрӗ ҫул ҫине ҫӗрле.

Парӑннӑ хула ыйха. 
Ҫывӑрать чиркӳ, тӗрме.. 
йы тӑсем  те уйӑха  
Чарӑннӑ сиксе вӗрме.

Ҫӑтмахри пек садӗнче  
Ҫывӑрать-мӗн эрхерей. 
Умӗнч,и сӗтел ҫинче 
Сӑмаварӗ, пылӗ, чей...

Васкамасӑр тӑхӑнать  
Каччӑ вӑрӑм кӗпине.
Ик ввне ик шур ҫунат  
Ҫирӗплетрӗ хул ҫумне.

Йӑш ӑл-йӑш ӑл раксене 
Ячӗ вӑл сӗтел ҫине.
Рак  хаччи ҫинчи ҫурта 
Ҫутатать у.мр,и сада .

К ӗлӗ юррине аван 
Ю рлама пӗлет Вутлан. 
Аллинче ув ҫут хӗрес—  
Пупӑн ыйхине сирес!

Р1ӑшӑлтатрӗ эрхерей:
— Кам юрларӗ тӗлӗкре?.. 
Ҫуртасем те ҫап-ҫутах—
Ку ҫветтуй-ши е манах?..

Вут.тана шап-шур тумпа 
П аллаяс ҫук кӑнтӑрла. 
М ӗкӗрнӗ пек сасӑпа  
Ю рласа калать ҫапла:

— Туррӑмӑр хушнипелсн 
Антӑм эп вӗҫсе ҫӳлтен. 
Ваекаса ту.мланкала,
Пырӑн эсӗ манпала.

— Мӗншӗн?— ыйтрӗ эрхерей,- 
Эп кӗмен-ҫке ҫылӑха?..
— Ҫылӑх ,мар, чӗнет телсй  
Чи ҫӳлтн патшалӑха!
Ыр чураҫӑм, халлӗхе  
К -р се  лар ак ҫак .миххе. 
П ӗлӗт витӗр хӗн иртме,
Ан шутла эс ӳсӗрмс!

П ӳлӗх калани — саккун.
Ҫын иртеймӗ шӑпаран.
Эсӗ, ҫылӑхсӑр ыр чун,
Ҫитӗн ҫӑтмаха паян.—

Й ӑтрӗ турӑ ҫыннине 
Вӑйлӑ вӑкӑр пек Вутлан:
— Тухрӑм,— терӗ,— ҫул ҫипе, 
К ӗлӗ юррине ан ман.

Тарлӑ ҫурӑм хыҫӗнче 
Кӗлтӑвать хай эрхерей:
— Аслӑ турӑ садӗнче  
Емӗр курӑп,— тет,— телей!

Ял урамӗ. Ҫил хапха. 
М иххнне хӗсет Вутлан:
—  Пӗлӗтсем ҫӑралчӗҫ-ха. 
Тӳс н.ӑртак. Ан тапкалан.

Кӗчӗҫ тӗттӗм картана, 
Улӑм сарнӑ кӗтесе.
—  Ҫитрӗмӗр ак сулхӑна. 
Л арӑпӑр пӑртак кӗтсе...

Кплӗҫ тепӗр сехетрен  
Ҫветтуйсем алтарь умне. 
Чарӑн.масӑр эс унччен 
Ю рласа лар кӗллӳне.—

Ш ӑппӑн хупрӗ хапх,и.че, 
Ч упрӗ кнлнелле Вутлан. 
Пуп вӑранчӗ ирхине,
С асӑ илтрӗ картаран.

Тӗлӗнет пуп: кам ара?
Мӗн ҫухчтнӑ ман патра?..

Эрхерей сас илтнипе 
М нхӗрен хӑрать тухма. 
Аялти кӗпе-йӗмпе 
К ам ӑс мар-и курӑнма?! 
Вӑл хӑйне айӑпличчен 
Вутлана ятлать малтан:

—  Чыслӑ ятӑм халиччен 
К ӗлм ӗҫ мӑшкӑлӗ пулман! 
П ӗр никам та мнр, Вутлан  
Хӑтлантарнӑ ку ӗҫе! 
Й ӗксӗке тавӑрмасан, 
П урӑнмастӑп ҫӗр ҫинче!

Ҫук, пӗлеймӗн ним теме! 
К у мӗскер?.. Мӗн япала?.. 
Сумлӑ, ятлӑ этеме 
.Мӑшкӑл тунӑ-ҫке ҫапла!

Тӗлӗнеҫҫӗ аслинчен 
Пуппала майри ш алтах. 
Хӑнана ҫын куриччен 
П ӳртелле кӗртес часрах!
—  Вутланах ҫав, аҫтаха  
П ӑтратать пур халӑхӑ.



Йыхӑрса оалтаисене, 
Хуптарасчӗ тӗрмене!—
Теҫҫӗ пупӗпе майра,
Тилӗ пек йӑпӑлтатса.—
Вӑл вилсессӗн, хам ӑра  
И рӗк юлӗ, иҫмасса!
Килтӗр ҫӗр салтак яла 
Х ӗҫпеле, пӑш алпала. 
П ӑнтӑртаттӑр параппан —  
Пӗттӗр тӗрмере тӑшман!

Эрхерей — хура сухал  
Таврана пӑхать кал-кал:
— Ҫ аврӑнкалӑр-ха вӑр-вар, 
Л артӑр сарӑ сӑ.мавар!
П аянах ҫав Вутлана  
йы хӑрасчӗ хӑнана!
П уҫ тавра пӗр шутличчеи 
Л екӗ пирӗн читлӗхе!..

Хопӗртет пуп чӗререн:
— Питӗ лайӑх!.. Х е-хе-хе!..

Ҫухатмасӑр вӑхӑта  
Кӑмака хутать майра. 
Сурчӑкне ҫӑта-ҫӑта  
Чарӑнать ҫын урам ра—

Ҫу шӑрши те пыл шӑрши  
Сарӑлагь таҫтан-таҫтан.
— Пуп килне кам килнӗ-ши?..
— Хӑнана килет Вутлан...

Чухӑн тарҫӑ вӑрттӑн-ш арттӑн  
Ҫитрӗ те пуп килӗнчен  
Вутлана хуллен вӑратнӑн  
П ӑш ӑлтатрӗ хӑлхинчен.

П ӗтӗмпех Вутлан ӑнланчӗ, 
К анаш ларӗ мучӑшпе.
Хӑиара тахҫан пулманччӗ, 
В ӑрахран сыпман ш ӳрпе...

Ыр ҫынсем савса чӗнсессӗн, 
.\|Н кӗттер чӗнекене.
Танлӑ вырӑн — тур кӗлесӗ— 
Хӑиара чи аслине!

Кӳрш ӗлле Вутлансем пе  
Тӑлӑх арӑ'м пурӑнать. 
Ҫнйӗнче те кив кӑпе,
Ҫурчӗ те аран ларать.

Тӗл пулман ӗмӗрӗнче 
Ы рӑ, ҫутӑ кун ин1ке.
Пӗр хӗр ӳсрӗ килӗнче—
Вӑл та пулчӗ чирлешке.

Вилнӗ чирлӗ хӗр ӗнер,
Сар чечек пек сарӑокер. 
Питӗ йывӑр хуйхӑпа 
Татӑлса йӗрет аппа:

—  Асӑнма тӑ'рсан хӗре, 
Ҫ ӑнӑх пӗтнӗ пӳлмере. 
М асарне кам чавӗ-ха? 
К ам-ха йӑтӗ тупӑка? 
Пытарма тӗн йӗркипе 
Хӗрӗмӗн ҫук ҫӗн кӗпе...

— Пурте пулӗ,— тет Вутлан. 
Эс, аппаҫӑм, ан кулян!
Пӗр сехетлӗхе кӑна 
Парса яр хӗре мана...

Тӗлӗнсе пӑхать аппа, 
Куҫҫульне ш ӑла-ш ӑла:
— Эп йӗретӗп хуйхӑпа,
М а кулатӑн эс капла?..
Сывӑ чух ыйтманнине 
Ма ыйтатӑн вилене?..

— Ах, аппаҫӑм, ан кӳрен. 
Чӑн калатӑп, чӗрере»,—  
Калаҫать ҫапла В утлан,—  
Прӗк ыйтрӑм эп пупран—  
Каҫармаш кӑн ҫы лӑхне  
П лсе кайӑп ун патне...

Хулари пек тум лантарчӗҫ  
Хуиӑ куҫлӑ пикене,
Чӗрӗ евӗр тайӑнтарчӗҫ  
Сӑрлӑ тӑрантас ҫине.

Ун ҫумне Вутланӗ лэрчӗ, 
Калӑн: сар хӗрпе каччи. 
Я рӑнса силленчӗ ларчӑк—  
Тытрӗ тнлхепе мучи.

Тӗпӗртетрӗ тӑрантасӗ, 
уМӑкӑрлантарса ҫула. 
А наткасӗ, вӑтакасӗ 
Кактӑкран пӑхса юлать.

Пуп ҫуртне малтан пӗчченҫӗ 
П уҫ тайса кӗрет Вутлан:
— Мӗн ҫиеҫҫӗ?..

Мӗн ӗҫеҫҫӗ?..
М ӗн ӗҫки вара паян?..

Эрхерей шала пытаннӑ. 
Килӗнче пуппа майра.
— Сан ятран юри, Вутланам, 
Сӗрчӗ матӑшкӑ сӑра!
К ӑлӑхах санпа тавлаш рӑм. 
Ҫитӗ. Ыррӑн килӗшер.
Эс манран кулмашкӑн чарӑн, 
Хам та йӑнӑшнӑ ӗнер...
Хӑвӑн та мулу ю лман-тӑр—  
Х алӑха валеҫрӗн эс... 
М алаш не те турӑ патӑр, 
Умӑнта пулсан хӗрес...

Вӑлтана лекмест Вутланӗ, 
Хӗрелмест сӑн-пит пачах. 
Аслӑ кӗнеке вуланӑн,
П уҫласа ярать сӑмах:

—  Пуп аттеҫӗм, эпӗ хатӗр  
Килӗшме яланлӑха.
Укҫана тытма пӗлмесӗр  
Й ӑлт салатрӑм халӑха.
Хам валли ним хӑварм арӑм , 
Чӑн калатӑп,— тет В утлан.—  
Ир вӑрантӑм, ш ухӑш ларӑм: 
Авланас килет чунтан!
Тур ҫырни ман, сар пикеҫӗм, 
Тӑрантас ҫинче кӗтет.
Тӑвӑр халӗ, пуп аттеҫӗм,
Турӑ умӗнче венчет!

14

Ват мучи кӗрсе тӑрать те:
— Ч ас пулать-и,— тет,— венчет?-. 
Чиркӗве пуп уҫтарать-и
Е кунтах-и йӗркелет?..

Эрхерейӗ пӑшӑлтатрӗ:
—  Венчетне кунтах, тӑвас...
М ан эмелӗм ҫывӑрттарӗ—
Ы йх ӑ чер кк иве ,п а р а с !..

—  Л арӑр!— терӗ кӗҫӗн пупӗ.—  
П ур эрехӗм, пур шерпет!—
Ун чӗлхи-ҫӑварӗ ҫу пек,
Тилӗрен те ирттерет.—
Ҫӗн ҫыкна чӗнсе кӗр, арӑм! 
Тараватлӑхна кӑтарт!
П ирӗн ҫ у р т — пӗлет пур ялӑм!— 
Ы рӑ ҫыншӑн пит юмарт.

Пуп майри курать: Вутланӑ;н 
А рӑм ӗ чечек кӑна!
Савӑнмашкӑн турӑ панӑ 
Чаплӑ мӑшӑр тӑшмана!

К алаҫасш ӑн мар вӑл темш ӗн—  
Пысӑк кӑмӑллӑ куран.
Пуп майри пӳрте кӗртесш ӗн  
В иҫҫӗ чӗнчӗ алӑкран.

Сар пике пуҫне сӗлт.мерӗ, 
Х ускалмарӗ вырӑнтан.
Ҫамрӑк каччӑ ӗненмерӗ,
Хирӗҫ тухрӗ вӑрахран.

Савнӑ пикине пӑртакҫӑ 
Укотлесшӗнччӗ пулас—
Ч арӑнса шак хытрӗ каччӑ, 
Хускалмарӗ тӑрантас...

Ним тума пӗлмерӗ каччӑ,
Ч акрӗ кутӑн: «Ах!» та «Эх!..»  
Савнине йӑтма хӑтланчӗ—  
Х ускалмарӗ леш. Вилнех!

— Кам вӗлерчӗ?!— терӗ хыттӑн 
Хӑй тавра пӑхса Вутлан.—  
Кирлӗччӗ сире сар ылтӑн, 
Хӑтӑласш ӑнччӗ манран...



Савнӑ арӑма вӗлертӗр—  
Пытараймӑр турӑран!
Халь мана тытмашкӑн эсӗр  
Ҫар ыйтатӑр патш аран!..

Тарҫисем ҫине пит сиввӗн  
П ӑхрӗ пупӗ чалӑш са. 
Ш анчӑклӑ тарҫи-тӗрҫи-мӗн  
Янӑ хуҫине сутса!

Тарҫӑсем еиве хӑю ллӑн  
Кӑшкӑрчӗ Вутлан ҫапла:
—  Пуп патне текех ан юлӑр! 
Утӑр ирӗк ҫулпала!
М ӗн тӑвать-ха аслӑ пупӑр? 
М а кӑлартӑр картаран?.. 
Пирӗн халӑх ӗмӗр суккӑр  
П улас ҫук. Курать аван! 
Кайрӑмӑр! Вӗсен апачӗ 
Л арӗ пирӗн тип пыра. 
Венчетре пулса курманччӗ, 
К урасси— малта, умра!

Вутлансем тухса та кайрӗҫ, 
К айрӗҫ пупӑн тарҫисем... 
Ҫилӗпе ним тӑваймарӗҫ  
Тарӑхнӑ пуп тавраш сем.

Сухалне ҫӑлма пикенчӗ 
И ам ӑс курнӑ эрхерей:
—  Емӗрне ҫакна кӗтменччӗ, 
П арӑр,— тет,— эрехӗре!..

Ш ӑннӑ пек, чӗтрет ял пупӗ, 
Хытнӑ пек, ларать майри...

Бӑйӑран та вӑкӑр тухӗ  
Тенине манать тепри...

Чухӑнӑн чӗри чул мар, 
Х ӳхлесе инке йӗрет.
Тем чухлех Вутлан тавар  
Алӑкран йӑтса кӗрет.

Тӗлӗнет ш алтах инке: 
Хӗрӗн тумӗ пурҫӑнран!

Сывӑ чух ӑна пике 
Алӑпа тытса курман!..

Уринче мерчен пушмак, 
Пуҫӗнче шӑрҫа калпак. 
Виличчен ҫак тумтире 
Ма памарӗҫ-ш и хӗре?..

Ч ӗрӗ чух чӗр чечекле 
Тум ьарасчӗ тӑлӑха: 
й ӑ м ӑ х та р ӗ  хӗвеле,
Вӑтантарӗ уйӑха...

Иим тума пӗлмест аппа: 
М акӑрас е савӑнас?
Хсрӗ ун каҫалапа  
Р1ӑшӑлтатрӗ... пачӗ сас!

П ӑш ӑлтатрӗ хӗр тути, 
Й ӑлтӑртатрӗ йӗкӗр куҫ...
Сӑнӗ —  те хӗвел ҫути,
Те хӗрелнӗ ш урӑмпуҫ...

Тӗлӗнеҫҫӗ пӳртрисем.
— Эп ӑҫта-ха,— тет,— аннем?., 
Хӗр вилмеи иккен, сывах—  
Ҫывӑрнӑ ҫапла вӑрах.

Ч аплӑ тумтирне курсан, 
Тӑрса ларчӗ тупӑкрая,
Вӑй салатрӗ ыйӑха,
Ч ьрӗ тарчӗ аякка!

Каччӑ курчӗ те хӗре—■ 
Чарӑнчӗ тапма чӗре! 
М ӗнле-ха вӑл халиччен  
Кӳршӗри хӗре пӗлмен?..

Ун чечек сӑнне курман, 
Тӗлӗнмен сасне илтсе?..
— Ы ранах, Вутлан, авлан!—  
Терӗ мучӑш, тимлесе.

— М ан арчаҫӑм ӗнтӗ пушӑ,- 
Тет мӑнукӗ мучӑшне.—
Ним ш еллемӗп эпӗ туйш ӑн, 
Сутӑп пушӑ арчине...

Арчине уҫса ҫеҫ ячӗ 
Иывӑр шухӑшпа В утлан—  
Тӗксӗм  лӳрчӗ ялт! ҫуталчӗ, 
Ҫиҫӗм ҫиҫрӗ арчаран.

М учӑшпе пӑхаҫҫӗ иккӗш 
П ӗш кӗнсе арча ӑшне:
Ҫак мула ӑҫта-ш,и чикӗҫ? 
Ы лтӑн тулнӑ арчине!

—  Арчара пурах-тӑр ӑрӑм, 
Ахальтен тул.чан арча. 
Ялйыша мӗн чул ыр турӑм, 
К ӗнӗ ҫавӑн чул укҫа!

Ш ухӑш ларӗҫ тӗрлӗ майлӑ: 
М ӗн тӑвар ку укҫапа?..
Кирлӗ ик ҫынна нумай-и—  
Пӗр лаша, пӗр урапа...

—  Вырт та кан-ха,—
терӗ мучӑш,—  

Курӑ,пӑр-ха ир тӑрсан. 
Авланмашкӑн тытрӑн шухӑш - 
Сан туйна тӑвас ыран!

Икӗ пупӗ хатӗрленчӗҫ, 
К ӗтрӗҫ тӗттӗм пуласса. 
Аслӑ ҫулпала вӗҫтерчӗҫ 
Пар лаша кӳлсе ту.хса.

П атш ана курса каласшӑн: 
К аҫӑртать пуҫне чура! 
Вутлана тытса хупасш ӑн  
Туйӗ пынӑ вӑхӑтра...

Чарӑнмасӑр виҫӗ талӑк  
Туй туса кӗрлерӗ ял. 
Вутлана пиллерӗ халӑх  
Сывлӑх та телей, вӑй-хал...

Сиккелерӗ, тӗпӗртетрӗ, 
Авӑнса, урай кашти. 
М ӑйӑха сӑра йӗпетрӗ, 
й ӑлӑхтарчӗ пыл тути...

Виҫӗ кун иртсессӗн ш авлӑн, 
П ухрӗ халӑха Вутлан:
—  Турӑмӑр туя мухтавлӑн—  
П урӑнар ҫапла ялан!

П ирӗн ырлӑх та татулӑх 
Килӗш.мест-мӗн патшана. 

Куҫҫульпе асал та хурлӑх  
Янӑ пирӗн таврана.

Салтаксен пӑшаллӑ ҫарӗ  
Ҫывхарса килет яла.
Сӗм вӑрмаи пире. хӑтарӗ, 
Вӑрм ана пытанмалла!

Ҫ апӑҫмаш кӑн вӑй пухар-и! 
Айтӑр, кӳлӗр урапа!
Х алӑх туслӑхӗ вӑй парӗ 
Кӗреш меш кӗн тӑшманпа!..

Тӗпӗр-тӗпӗр куҫрӗ халӑх. 
Чунсӑр юлчӗ ватӑ ял.
Ҫут телейшӗн ҫапӑҫм алӑх  
Х алӑхра пурах вӑй-хал.

П ӗтӗм ял хӑпса васкарӗ 
Ҫын пулман сӗм вӑрмана. 
Кивӗ ял ҫунса палкарӗ,
Кӗл ҫеҫ юлчӗ патшана!

